
ndax duma leen waxtaanal ci Ad-Dajjaal, lu benn
Yonnente masul a wax aw xeetam? Moom de dafa
patt, dana and ak lu mel ni ajjana ak sawara,

Jéle nafiu ci Abuu Hurayrata -yal na ko Yalla dollee gérém- mu wax ne : Yonnent Yalla bi -
yal na ko Yalla dolli xéewal ak mucc- nee na: «ndax duma leen waxtaanal ci Ad-Dajjaal,
lu benn Yonnente masul a wax aw xeetam? Moom de dafa patt, dana and ak lu mel ni
ajjana ak sawara, la muy wax ne mooy ajjana loolu sawara la, maa ngi leen koy

moytondikuloo kem na ko Nuuh moytondikuloo woon aw xeetam».
[Wér na] [Al-buxaariy ak Muslim déppoo nafu ci génnee ko ci seen faari téere yi gén a wér]

Yonnente bi -yal na ko Yalla dolli xéewal ak mucc- day xibaare ci Dajjaal ak i meloom ak ay
mandargaam lu benn Yonnente bu ko jiitu masul a wax aw xeetam, bokk na ci loolu: Moom
dafa patt. Yalla it da koo def mu and ak lu mel ni ajjana ak sawara, ci kem li bét di gis. Waaye
ajjanaam ji sawara la, sawaraam si it ajjana la, ku ko topp mu dugal ko ci ajjana jii ci li nit Ai
di gis, waaye ca dégg-degg sawara la suy lakke, ku ko moy mu dugal ko ci sawara sii ci li nit
Ai di gis, waaye ca dégg-dégg ajjana la ju teey, Tek ca Yonnente bi -yal na ko Yalla dolli
xéewal ak mucc- di moytondikuloo ci fitnaam kem ni ko Nuuh daan moytondikuloo aw
xeetam.

